
Mætt: Steinunn Inga Óttarsdóttir skólameistari, Dröfn Viðarsdóttir aðstoðarskólameistari, Trausti 

Gylfason, fulltrúi kennara, Sædís Þórhallsdóttir fulltrúi foreldraráðs, Ragnheiður Helgadóttir, og Sædís 

Alexía Sigmundsdóttir.  

Jóhanna Þorvaldsdóttir boðaði forföll, Ellert Jón Björnsson mætti ekki, Jóel Þór Jóhannesson fulltrúi 

nemenda mætti ekki. 

Stefnumótun og samskiptasáttmáli í FVA 

Steinunn Inga sagði frá stefnumótunarvinnuna sem er búin að vera í gangi á þessu ári í samstarfi við 

Decide Act. Búið er að halda  þrjá starfsdaga með starfsmönnum og nemendum auk annarra funda.  

Steinunn fór yfir hvernig stefnan var unnin og niðurstöður þessara vinnu sem var m.a. að skilgreina 

og sammælast um hlutverk og framtíðarsýn FVA sem er svohljóðandi:  

Hlutverk skólans 

Bjóða fjölbreyttar námsleiðir sem efla færni, ábyrgð og þrautseigju nemenda og gera þeim kleift að 

nýta hæfileika sína til fulls 

 

Framtíðarsýn FVA 

Eftirsóknarvert náms- og starfsumhverfi sem einkennist af framsæknum kennsluháttum, jákvæðum 

skólabrag, gagnkvæmri virðingu og jafnrétti 

 

Farið var yfir hvaða atriði yrðu forgangsverkefni í ár að mati starfsmannahópsins, þ.e. að skapa 

hvetjandi og jákvætt námsumhverfi og hlúa að mannauðnum, og hvernig áframhaldandi vinna að 

stefnumótuninni verður háttað. 

 

Steinunn sagði einnig frá samskiptasáttmálanum okkar, m.a. hvernig hann varð til og hvernig hann er 

kynntur, innleiddur og virkjaður. 

Ný námsbraut 

Steinunn sagði frá áformum um að bjóða upp á meistaraskóla í iðngreinum og leist nefndarmönnum 

vel á það. 

 



Önnur mál 

a. Áhættumat og þol 
Sagt var frá vinnu við áhættumat og -þol sem er verið er að vinna í skólanum að skv. beiðni 

ríkislögreglustjóra. Verið er að vinna að þessu verkefni með öryggisnefnd skólans. 

b. Íþróttir 
Sagt frá stöðunni í íþróttakennslu eftir lokun íþróttahússins á Vesturgötu. Verið er að vinna í að lausn 

mála með fulltrúum frá Akraneskaupstað sem leigir okkur aðstöðuna. Rafíþróttakennsla er hafin við 

skólann og vegna lokunarinnar verður aðstaðan hér í húsnæði málmiðngreina. 

c. Skólanámskrá 
Steinunn Inga kynnti viðbót á núgildandi skólanámskrá er varðar gervigreind. Bætt verði við 

skólanámskrána reglum HÍ um leiðbeiningar og notkun gervigreindar. Breytingin var samþykkt. Í vor  

endurskoðum við námskrána að vanda. 

d. Stærðfræði 
Rætt um stærðfræðiaðstoð í Verinu, ábending um að tíminn sem boðið er uppá sé etv ekki nógu 

hentugur. Steinunn Inga upplýsti fundarmenn um að  reynt yrði að færa tímana í hádegishlé eftir 

vetrarfrí. Mikil ánægja ríkir með stærðfræðikennsluna.  

e. Mat á námi  
Fyrirspurn hvort hægt sé að meta sjálfboðaliðastörf m.a. í félagsmálastörfum og er það skoðað í 

hverju tilviki fyrir sig. Hugmynd um að hægt sé að taka starfsþjálfun á leikskóla eða dvalarheimili sem 

hluta af LOVE-áfanganum (lokaverkefni á stúdentsbraut). 

 

Kynnisferð um skólann 

Frestað til næsta fundar. 

 

Sædís Alexía lét vita að þetta væri síðasti fundurinn hennar og að nýr fulltrúi skipaður af ráðherra 

kemur í hennar stað. 

Kjósa þarf nýjan formann á næsta fundi. 

 

Dröfn Viðarsdóttir, 

fundarritari 


